
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2015 ԹՎԱԿԱՆԻ  ՀՈՒՆՎԱՐԻ  15-Ի  N41-Ա   ՈՐՈՇՄԱՆ ՄԵՋ   ԼՐԱՑՈՒՄՆԵՐ   ԿԱՏԱՐԵԼՈՒ  ՄԱՍԻՆ

Ղեկավարվելով   «Իրավական   ակտերի  մասին»   Հայաստանի  Հանրապետության   օրենքի 70-րդ  հոդվածով՝ Հայաստանի  Հանրապետության   կառավարությունն որոշում է.
1. Հայաստանի  Հանրապետության   կառավարության  2015 թվականի հունվարի 15-ի «Գյուղական բնակավայրերում գործող  առողջապահական պետական փակ բաժնետիրական  ընկերությունները  վերակազմակերպելու  մասին»  N41-Ա որոշման (այսուհետ` Որոշում)  մեջ  կատարել   հետևյալ   լրացումները.
1) Որոշման  N1 հավելվածում  112-րդ  տողի  վերջին  սյունակը  ««Արևշատի ԱԱՊԿ»  ՊՈԱԿ» բառերից հետո լրացնել ««Լանջազատի ԱԱՊԿ»  ՊՈԱԿ»  բառերով.
2) Որոշման  հավելված  2-ը 117-րդ  տողից  հետո  լրացնել  նոր  «117.1»-րդ տողով` հետևյալ  խմբագրությամբ  «117.1  «Լանջազատի ԱԱՊԿ» ՊՈԱԿ» :       
  

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  
    ՎԱՐՉԱՊԵՏ                                                  Հ. ԱԲՐԱՀԱՄՅԱՆ



ՀԻՄՆԱՎՈՐՈՒՄ
«Հայաստանի  Հանրապետության   կառավարության  2015 թվականի հունվարի 15-ի   N41-Ա որոշման մեջ  կատարել   հետևյալ   լրացումներ կատարելու մասին» Հայաստանի Հանրապետության կառավարության որոշման նախագծի

	Հայաստանի  Հանրապետության   կառավարության  2015 թվականի հունվարի 15-ի   N41-Ա որոշման համաձայն ՀՀ Արարատի մարզում, այլ առողջապահական հիմնարկներին զուգահեռ, գործում է «Արևաշատի առողջության առաջնային պահպանման կենտրոն» ՊՈԱԿ-ը, որը, ի թիվս այլ համայնքների, սպասարկում է Լանջազատ և  Բարձրաշեն համայնքների բնակչությանը, ինչը սպասարկման արագության ու արդյունավետության հարցում խնդիրներ է առաջացնում:
[bookmark: _GoBack]Լանջազատ համայնքի բնակչության սպասարկումը բարելավելու նպատակով անհրաժեշտություն է առաջացել հիմնելու «Լանջազատի առողջության առաջնային պահպանման կենտրոն» ՊՈԱԿ: «Լանջազատի ԱԱՊԿ» ՊՈԱԿ-ի հիմնման նպատակով բանակցություններ են տարվել տարբեր միջազգային կազմակերպությունների  համապատասխան մարմինների հետ, որոնք  նախնական պատրաստակամություն են հայտնել ֆինանսավորելու նախագիծը: Միաժամանակ «Լանջազատի ԱԱՊԿ» ՊՈԱԿ-ը կսպասարկի Լանջազատ և Բարձրաշեն համայնքների բնակչությանը:
	Նախագծի ընդունումը Հայաստանի Հանրապետության 2015 թվականի պետական բյուջեում և տեղական ինքնակառավարման մարմինների բյուջեներում լրացուցիչ ծախսեր չի առաջացնում:

